
Appendix B – Summary of the Application in Inuktitut 
  



ᑐᓴᒐᒃᓴᖅ ᓇᐃᓈᖅᓯᒪᔪᖅ ᐋᕿᒋᐊᖅᑕᖅ ᑐᒃᓯᖅᑑᑦ 

 

ᐅᑯᐊ ᐅᔭᕋᒃᓴᖅᓯᐅᖅᑏᑦ Hope Bay Mining Ltd.−ᑯᑦ ᑐᓂᓯᔪᑦ ᑐᒃᓯᖅᑑᑎᑦ ᐋᕿᒋᐊᕈᑎᒃᓴᖏᓐᓂᒃ 
ᐃᒪᐃᑦᑐᒨᖓᔪᒥᒃ A ᐃᒥᓕᕆᔾᔪᑎᒃᓴᖅ ᓚᐅᓴ ᐱᔪᓐᓇᐅᑦ 2AM-DOH0713 ᐃᒫᒃ ᐱᔾᔪᑎᓖᑦ ᒪᑯᓄᖓᖓᔪᓂᒃ: 

• ᑐᒃᓯᕋᒻᒪᑕ ᓄᑖᕈᕆᐊᕈᑎᒃᓴᓂᒃ ᒫᓐᓇ ᐊᑑᑕᐅᕙᒃᑐᒨᖓᔪᒥᒃ ᐃᒪᐃᑦᑐᖅ A ᐃᒥᓕᕆᔾᔪᑦ ᓚᐃᓴ ᐊᕐᕌᒍᕐᓄᑦ 
ᖁᓕᓄᑦ ᐊᑑᑎᓂᖓ ᐱᒋᐊᖅᕕᖃᓐᓂᐊᕐᒪᑦ ᐅᕙᓂ September 2013−ᒥ; 

• ᐊᑑᑕᐅᒐᔭᖅᑐᑦ ᐊᓯᕈᖅᑎᕆᒍᑎᒃᓴᑦ ᓄᓇᒥᒃ ᖃᐅᔨᓴᕈᑎᒃᓴᑦ ᖃᓄᖅ ᓱᕐᕌᔪᖃᒻᒪᖔᖅ ᐊᒻᒪᓗ 
ᖃᐅᔨᒪᔭᐅᑎᖃᑦᑕᕐᓗᒍ ᑐᓴᖅᑎᑦᓯᒍᑎᒃᑯᑦ ᐅᔾᔨᖅᑐᖅᑕᐅᓲᑎᒍᑦ ᐊᒻᒪᓗ ᒪᑭᒪᑦᓯᓯᐊᕈᑎᓄᑦ 
ᑕᒪᒃᑯᓄᖓᖓᔪᓂᒃ ᖃᐅᔨᓴᕈᑎᑦ ᐊᑑᑎᓂᓕᒫᖏᓐᓂ ᑕᐃᒪᓐᓇ ᓈᒻᒪᓂᖅᓴᐅᓂᐊᕐᒪᑕ ᐊᑑᑕᐅᕙᒃᑐᑦ ᑕᒡᕙᓂ 
ᓄᓇᒥ ᓴᓇᔪᖃᑦᑎᓪᓗᒍ ᐊᒻᒪᓗ ᖃᓄᐃᓪᓗᐊᖅᑐᑦ ᓂᕆᐅᖕᓇᖅᑐᑦ ᑕᒡᕙᓂ ᓄᓇᒥ ᐊᐅᓚᑕᐅᕙᒃᑐᑦ 
ᐊᑑᑕᐅᕙᒃᑐᑦ ᐊᒻᒪᓗ ᒪᑭᒪᑦᓯᒍᑏᑦ ᐋᕿᓯᐊᖅᓯᒪᖁᓪᓗᒋᑦ. ᐅᑯᐊ Hope Bay ᐅᔭᕋᒃᓴᖅᓯᐅᖅᑏᑦ ᑐᒃᓯᕋᒻᒪᑕ 
ᐅᑯᐊ ᓄᓇᕗᑦᒥ ᐃᒥᓕᕆᔩᑦ ᑲᑎᒪᔨᖏᑦ ᐋᖀᖁᓪᓗᒋᑦ ᐃᓚᖓᓅᖓᔪᒥᒃ M−ᒥ, “ᐱᓕᕆᐊᖑᑦᓯᐊᕆᐊᖃᒻᒪᑦ 
ᐊᒻᒪᓗ ᒪᑭᒪᔭᐅᑦᓯᐊᕐᓗᓂ” ᑕᒡᕗᖓᖓᔪᑦ ᓇᓗᓇᐃᔭᖅᓯᒪᔭᑦ ᖃᓄᐃᑦᑐᑐᐃᓐᓇᐃᑦ ᐅᔾᔨᕆᔭᐅᑦᓯᐊᖃᑦᑕᕐᓗᑎᒃ 
ᒫᓐᓇᒧᓄᑦ ᑎᑭᓪᓗᒍ ᐊᑑᑕᐅᖃᑦᑕᕆᐊᓖᑦ. ᒫᓐᓇᓕ ᐃᒪᐃᓕᖓᒻᒪᑕ ᑕᒡᕙᓂ ᓄᓇᒥ ᐊᑑᑕᐅᒍᓐᓃᖅᐸᑕ 
ᐱᓕᕆᔾᔪᑎᑦ ᐊᒻᒪᓗ ᒪᑭᒪᑦᓯᒍᑎᑦ, ᑕᒪᒃᑯᓄᖓᖓᔪᑦ ᓄᖃᕋᔭᕐᒪᑕ ᐲᖅᑕᐅᒐᔭᕐᒪᑕ ᐊᒻᒪᓗ ᐊᑑᑕᐅᔭᕆᐊᓖᑦ 
ᒫᓐᓇ ᐊᑑᑕᐅᕙᒃᑐᑦ ᓴᓇᔪᖃᑦᑎᓪᓗᒍ ᐊᒻᒪᓗ ᓴᕿᐊᔭᐅᖃᑦᑕᖅᑐᓂᒃ ᓱᕐᕋᐃᒐᔭᕐᒪᑕ ᑭᖑᕐᖓᒍᑦ; ᓱᓕᓗ 

• ᑐᒃᓯᕋᒻᒪᑕ ᐊᑑᑕᐅᒐᔭᖅᑐᓂᒃ ᖃᓄᑐᐃᓐᓇᖅ ᑎᑎᕋᖅᕕᖕᒥ ᐊᐅᓚᑦᓯᒍᑕᐅᕙᒃᑐᑦ ᐋᕿᒋᐊᕈᑎᒃᓴᖏᓐᓂᒃ 
ᐅᑯᓄᖓᖓᔪᓂᒃ ᐃᒪᐃᑦᑐᒥᒃ A−ᒥᒃ ᐃᒥᓕᕆᔾᔪᑎᒃᓴᒥᒃ ᓚᐃᓴᒃᓴᖅ ᐊᑑᑕᐅᒐᔭᕐᒪᑦ ᒫᓐᓇ ᐊᑑᑕᐅᕙᒃᑐᓄᑦ 
ᓴᓇᔪᓄᑦ (ᐆᒃᑑᑎᒋᓗᒋᑦ ᒪᑯᐊ, ᐊᖑᑎᓯᒪᓂᐊᕐᒪᑕ ᒫᓐᓇᒧᓄᑦ ᐃᓘᓐᓇᑎᒃ ᐊᑑᑕᐅᔭᕆᐊᓖᑦ 
ᓇᓪᓕᐊᓐᓅᖓᔪᓕᒫᑦ ᐱᒋᐊᕐᖓᐅᑕᐅᓚᐅᖅᓯᒪᔪᓂᒃ ᐱᔪᑦ ᓴᓇᔭᐅᒋᐊᕐᖓᖅᑎᓪᓗᒍ ᑎᑎᕋᐅᔭᖅᓯᒪᔪᑎᒍᑦ 
ᒪᓕᒃᑐᑦ ᐱᓕᕆᐊᖑᓗᑎᒃ ᐱᕙᓪᓕᐊᑎᑦᓯᔪᓄᑦ ᓴᓇᔭᐅᓕᕐᐸᑦ). 

ᐅᑯᐊ Hope Bay−ᒥ ᐅᔭᕋᒃᓴᖅᓯᐅᖅᑏᑦ ᒪᓕᖕᒥᖕᒪᑕ ᐊᑑᑕᐅᒋᐊᓕᖕᓂᒃ ᐃᓄᖕᓅᖓᔪᑦ ᑭᒃᑯᑐᐃᓐᓇᕐᓄᑦ 
ᐱᓕᕆᔾᔪᑎᓅᖓᒻᒪᑕ ᐱᔪᓐᓇᕈᑕᐅᑎᒃᐸᒃᑕᖏᑦ ᓴᓇᒍᑕᐅᑎᑦᓱᒋᑦ ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᑦᑕ 
ᐊᑑᑕᐅᑎᓲᖏᖏᑦ ᐱᔪᓐᓇᐅᑎᑦ ᓚᐃᓴᑦ ᓄᑖᕈᕆᐊᕈᑎᒃᓴᑦ ᐱᖁᔭᖅᑎᒍᑦ ᓴᕿᐅᒪᑎᓪᓗᒋᑦ ᐊᑐᐃᓐᓇᑎᑕᐅᒋᐊᖃᒻᒪᑕ 
ᐅᓂᒃᑳᑦ ᐱᔾᔪᑎᓖᑦ ᖃᓄᐃᑦᑐᓪᓚᕆᐅᖕᒪᖔᑕ ᑕᒡᕗᖓᖓᔪᑦ ᖃᐅᔨᒪᑎᑕᐅᒋᐊᖃᒻᒪᑕ ᑭᒃᑯᑐᐃᓐᓇᐃᑦ ᐃᓄᐃᑦ 
ᓄᓇᓕᖕᓂᒃ ᑖᒃᑯᓄᖓᖓᔪᓂᒃ ᑲᑉᐸᓂᒃᑯᑦ ᐊᑑᑎᓛᕈᒪᔭᖏᑦ ᑕᒡᕙᓂ ᓄᓇᒥᒃ ᐱᓕᕆᐊᒃᓴᒥᒃ ᑲᒪᑦᓯᐊᕈᑎᒃᓴᑦ ᐊᒻᒪᓗ 
ᒪᑭᒪᑦᓯᓯᐊᕈᑎᒃᓴᑦ ᖃᓄᖅ ᐊᑑᑕᐅᒋᐊᓖᑦ ᐃᒥᓕᕆᔾᔪᑎᒃᓴᑦ ᓚᐃᓴᑦ.  

ᐅᑯᐊ Hope Bay ᐱᓕᕆᔩᑦ ᓴᖀᔪᖕᒪᑕ ᐱᖁᔭᖅᑎᒍᑦ ᐱᓕᕆᐊᒃᓴᓕᕆᔾᔪᑎᓂᒃ ᐊᑑᑕᐅᒋᐊᓕᖕᓂᒃ ᒪᓕᒃᑕᐅᓗᑎᒃ 
ᖃᓄᐃᑦᑐᓪᓚᕆᖕᓂᒃ ᑐᒃᓯᕌᓂᒃ ᐊᓯᕈᖅᑎᕆᒍᑕᐅᔪᒪᔪᓂᒃ ᑕᒡᕙᓂ ᓄᓇᒥ ᖃᐅᔨᓴᕈᑎᒃᓴᓂᒃ ᖃᓄᖅ ᓱᕐᕌᔪᖃᒻᒪᖔᖅ 
ᑐᒃᓯᖅᑑᑎᑎᒍᑦ ᑐᒃᓯᕌᑦ, ᐊᑲᐅᓈᖅᓯᒪᓗᒋᑦ ᐋᕿᒃᓯᒪᒐᔭᖅᑕᖏᑦ ᐱᓕᕆᔨᓪᓚᕇᑦ ᐅᖃᐅᔾᔨᒋᐊᕈᑎᖏᑦᑎᒍᑦ 
ᐊᑑᑕᐅᖁᔭᖏᑦ ᐃᓚᒋᔭᐅᓗᑎᒃ ᐅᑯᐊ ᐱᒃᑯᔾᔨᔩᑦ SRK Consulting−ᑯᑦ ᐊᒻᒪᓗ Rescan−ᑯᑦ.   

ᑐᒃᓯᕌᑦ ᐊᓯᕈᖅᑕᐅᔪᒪᔪᑦ ᐅᑯᐊ ᐃᓚᒋᔭᐅᓪᓗᑎᒃ: 

• ᐃᓚᖓᓃᑦᑐᖅ G−ᒥ. ᐅᕙᓂ 3−ᒥ. ᖁᖅᑕᑯᒥᒃ ᐃᒪᓕᒃ ᖁᐱᕐᕈᖃᓐᓇᖏᑦᑐᖅᑕᓕᒃ ᓴᓗᒻᒪᖅᓴᐃᒍᑎᓕᒃ 
ᐃᒪᖓᑕ ᓇᒧᖔᓂᖓᓂᒃ ᐱᔾᔪᑎᓖᑦ ᓄᓇᒦᑦᑐᒥᒃ ᑕᒡᕗᖓᖓᔪᒧᑦ ᓴᓗᒻᒪᖅᓴᐃᒍᑎᓕᖕᒥᒃ ᖁᒃᑕᑯᓂᒃ ᐃᓂᖓ 
ᐊᒃᑕᑯᖃᐅᒻᒧᑦ ᐊᐅᓚᑕᐅᓕᖅᐸᑦ ᖃᓄᖅ ᐱᓕᕆᐊᖑᖃᑦᑕᕋᔭᕐᓂᖓ ᓴᓗᒻᒪᓴᖅᓯᒪᔭᖅ ᖁᖅᑕᑯᑕᓕᒃ 
ᖄᒥᖃᑦᑕᓛᖏᑦᑐᖅ ᐅᕗᖓ ᐊᒃᑕᑯᖃᐅᒻᒧᑦ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒧᑦ ᐊᐅᓚᑦᓯᕕᐅᓕᖅᐸᑦ. 
ᑲᒪᒋᔭᐅᓕᖅᐸᑦ ᐊᒻᒪᓗ ᒪᑭᒪᔭᐅᑦᓯᐊᖃᑦᑕᕐᓗᓂ ᓴᓗᒻᒪᖅᓴᐃᒍᑎᑕᓕᒃ ᖁᒃᑕᑯᓂᒃ ᖄᒥᖃᑦᑕᓛᖏᑦᑐᖅ 
ᐊᒃᑕᑯᑕᓕᖕᒧᑦ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒧᑦ ᑰᖃᑦᑕᓛᖏᑦᑐᖅ ᑕᓯᖓᓄᑦ. ᐊᒃᑕᑯᑕᓕᒃ ᓄᓇᒦᑦᑐᖅ 

ᖁᖅᑕᑯᓂᒃ ᓴᓗᒻᒪᖅᓴᐃᒍᑎᑕᓕᖕᒦᑦᑐᖅ ᑕᐃᒪᐃᓕᖓᑐᐃᓐᓇᓛᖅᑐᖅ ᓇᒧᖔᖏᓪᓗᓂ ᐃᓂᒥᓃᑦᑐᖅ 
ᑕᐃᑲᓂᑦᓴᐃᓐᓇᖅ ᓴᓇᔪᖃᓕᕋᓗᐊᖅᐸᑦ. ᐊᓯᓂ ᓄᓇᓕᒋᔭᒥ ᐅᓯᓕᖅᑐᓕᕋᐃᑉᐸᑕ ᐊᒻᒪᓗ 
ᐋᕿᒃᓯᒪᑦᓯᐊᖏᓐᓇᕆᐊᓖᑦ ᐱᓕᕆᐊᖑᓗᐊᖃᑦᑕᖏᓐᓂᖅᓴᐅᓛᖅᑐᑦ ᓴᓇᔪᖃᑦᑎᓪᓗᒍ. ᓱᕐᕋᐅᑕᐅᓛᖅᑐᑦ 
ᑕᒡᕗᖓᖓᔪᓄᑦ ᖄᒥᓐᓂᓴᐅᓴᓂᖓ ᓴᓗᒻᒪᖅᓴᐃᒍᑎᓕᒃ ᖁᖅᑕᑯᖃᐅᑦ ᐊᒃᑕᑯᓂᒃ ᐊᑐᖅᑕᐅᓗᐊᓛᖏᑦᑐᖅ 
ᓴᓇᔪᖃᑦᑎᓪᓗᒍ. 

• ᐃᓚᖓᓃᑦᑐᖅ G−ᒥ. ᐅᕙᓂ 24−ᒥ. ᐊᐅᓚᑕᐅᓂᖓ ᐊᒃᑕᑯᖃᐅᑦ ᐅᔭᕋᒃᓴᓕᕆᔾᔪᑎᒥᓂᖅᑕᓕᐅᑉ ᐃᓂᖓ 
ᖃᓄᖅ ᓴᓇᔭᐅᓯᒪᓂᕆᓛᖅᑕᖓ ᐊᑑᑕᐅᒐᔪᒃᑐᑎᒍᑦ ᐅᑯᐊ ᑕᒡᕙᓃᑦᑐᑦ ᐃᓚᖓᓂ ᖃᓄᖅ ᐋᕿᒃᓯᒪᔭᐅᒋᐊᓖᑦ 
ᐊᒃᑕᑯᖃᐅᑎᒃᓴᒥᒃ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒥ ᐊᐅᓚᑕᐅᒋᐊᖃᒻᒪᑕ ᐊᒻᒪᓗ ᐋᕿᒃᓯᒪᔭᐅᑦᓯᕈᑎᒃᓴᖏᑦ 
ᖃᓄᖅ ᓴᓇᒍᑕᐅᓲᑦ ᐊᑑᑕᐅᓗᑎᒃ ᐊᑑᑕᐅᒐᔪᒃᑐᑦ ᐊᒻᒪᓗ ᐱᓇᓱᐊᕈᓯᑕᒫᑦ ᖃᐅᔨᓴᖅᑕᐅᖃᑦᑕᕐᓗᓂ 
ᕿᒥᕐᕈᔭᐅᑦᓯᐊᖃᑦᑕᕐᓗᑎᒃ ᖃᓄᐃᑦᑐᑐᐃᓐᓇᐃᑦ ᐊᒻᒪᓗ ᓴᓗᒻᒪᓴᖅᑕᐅᖃᑦᑕᕐᓗᑎᒃ ᖄᒥᓐᓂᑯᒥᓃᑦ 
ᑕᒡᕙᖔᖅᑐᑦ, ᓄᑦᑕᐃᓪᓗ ᓯᒥᒃᑕᐅᖃᑦᑕᕐᓗᑎᒃ, ᑕᓯᐊᕈᐃᓪᓗ ᓇᒥᑐᐃᓐᓇᖅ ᓴᓇᔭᐅᓯᒪᔪᒦᑦᑐᑦ ᐊᒃᑕᑯᖃᐅᒻᒥ 
ᐅᔭᕋᒃᓴᓕᕆᔾᔪᑎᒥᓃᑦ ᐃᓂᖓᓂᒃ ᐱᔪᑦ. ᖃᐅᔨᓴᖅᑕᐅᖃᑦᑕᖅᑎᓪᓗᒍ ᐊᒻᒪᓗ ᓴᓇᔭᐅᓯᒪᑦᓯᐊᖃᑦᑕᕐᓗᑎᒃ 
ᓱᓪᓗᓖᑦ ᐊᒻᒪᓗ ᒥᓪᓗᐊᕈᑏᑦ ᑐᕌᑦᑐᑦ ᑕᒡᕙᖔᖅᑐᓪᓗ ᐅᔭᕋᒃᓴᓕᕆᔾᔪᑎᑕᓕᒃ ᑕᓯᖅ ᖃᐅᔨᓴᖅᑕᐅᖃᑦᑕᕐᓗᓂ 
ᖃᐅᑕᒫᑦ ᐃᒥᓕᕆᔾᔪᑦ ᐊᐅᓚᑦᓯᒍᑕᐅᑦᓯᐊᖃᑦᑕᕐᓗᓂ ᒪᓕᒃᑕᐅᓗᑎᒃ ᐊᑑᑕᐅᑲᐃᓐᓇᓛᖅᑐᑦ ᐃᒥᓕᕆᔾᔪᑎᒃᓴᑦ. 
ᐅᕙᓃᑦᑐᖅ ᑲᓇᖕᓇᖓᓂ ᖄᒥᒌᒃᑯᑖ ᖃᐅᔨᓴᖅᑕᐅᖃᑦᑕᕐᓗᓂ ᐱᓇᓱᐊᕈᓯᑕᒫᑦ ᑖᓐᓇ ᓄᓇ ᐃᓄᖃᓐᓂᖓᓂ 
ᐊᒻᒪᓗ ᑎᑎᕋᖅᓯᒪᔭᑦ ᖃᐅᔨᓴᕈᑎᓂ ᑎᑎᖅᓯᒪᓂᐊᕐᒪᑕ ᐅᖃᓕᒫᒐᕐᓂ. 

• ᐃᓚᖓᓃᑦᑐᖅ G−ᒥ. ᐅᕙᓂ 31−ᒥ. ᑐᙵᓕᕇᓂᒃ ᐃᒪᖓᑕ ᓇᓕᒧᖕᓂᖓᓂᒃ ᐊᒻᒪᓗ ᐃᒥᐅᑉ 
ᖃᓄᐃᑦᑑᓂᖓᓂᒃ ᑕᒪᒃᑯᓄᖓᖓᔪᓄᑦ ᐱᓕᕆᔾᔪᑎᑦ ᖃᐅᔨᒪᐃᓐᓇᕈᑎᑦ ᑐᓴᒐᒃᓴᑦ ᒫᓐᓇᕐᓂᑕᓂᒃ ᐱᔾᔪᑎᓖᑦ 
ᑕᒡᕗᖓᖓᔪᓂᒃ ᐊᑑᑎᒋᐊᖃᒻᒪᑕ ᐃᒥᓕᕆᔾᔪᑕᐅᓲᓂᒃ ᒫᓐᓇ ᖃᓄᐃᑦᑑᓕᕐᒪᖔᑕ ᖃᐅᔨᒪᔾᔪᑎᑦ 
ᐱᓕᕆᐊᖑᕙᒃᑐᓂᒃ ᐊᖑᑎᓯᒪᔪᓂᒃ ᑕᕿᑕᒫᑦ. ᐊᑑᑕᐅᖃᑦᑕᖅᑎᓪᓗᒋᑦ ᐱᓕᕆᔾᔪᑎᑦ ᑕᒡᕗᖓᖓᔪᓂᒃ ᐊᒻᒪᓗ 
ᐋᕿᑦᓯᐊᖅᓯᒪᑦᓯᐊᕈᑎᖏᓐᓂᒃ ᐅᔾᔨᖅᑐᕈᑎᑦ, ᐃᒪᖓᑕ ᖃᓄᑎᒋ ᓇᓕᒧᖕᓂᖓᓂᒃ ᐅᔾᔨᖅᑑᑎᑦ 
ᑕᒪᒃᑯᓄᖓᖓᔪᓪᓕ ᖃᐅᔨᓴᖅᑕᐅᖏᓐᓇᖃᑦᑕᕆᐊᖃᖏᑦᑐᑦ ᓲᖃᐃᒻᒪ ᓯᕗᕐᖓᒍᑦ ᖃᐅᔨᒪᓯᓐᓇᐅᑎᒃᓴᑦ 
ᐃᒪᖓ ᖃᓄᐃᑦᑑᓕᕐᒪᖔᖅ ᐃᒥᓕᕆᔾᔪᑎᓅᖓᔪᓂᒃ ᐊᑐᖅᑐᖃᓐᓂᐊᑎᓐᓇᒍ ᐊᓯᕈᐃᑐᐃᓐᓇᕋᓱᐊᕐᒪᑕ 
ᐊᐅᓚᑦᓯᒍᑎᒃᓴᓂᒃ ᑕᒡᕗᖓᖓᔪᒧᑦ. ᐅᑯᐊ ᐅᔭᕋᒃᑕᕆᐊᑦ Hope Bay−ᒥ ᑐᒃᓯᕋᒻᒪᑕ ᑐᓴᐅᒪᒍᑎᒃᓴᓂᒃ 
ᐊᑑᑕᐅᖏᓐᓂᖅᓴᐅᖃᑦᑕᓂᐊᓕᕐᒪᑕ ᑕᕿᑕᒫᖅᓯᐅᑎᑦ ᖃᐅᔨᒪᔾᔪᑎᒃᓴᑦ ᑐᓴᒐᒃᓴᓕᐊᖑᓯᒪᖃᑦᑕᓛᕐᒪᑕ 
ᐊᕐᕌᒍᓕᒫᖅᓯᐅᑎᒃᑯᑦ ᓇᐃᓈᖅᓯᒪᑎᓪᓗᒋᑦ ᑐᓴᒐᒃᓴᐅᓗᑎᒃ. ᐅᑯᐊ ᐊᕐᕌᒍᓕᒫᖅᓯᐅᑎᓅᖓᓗᑎᒃ ᑐᓴᒐᒃᓴᑦ 
ᓇᐃᓈᖅᓯᒪᑎᓪᓗᒋᑦ ᐅᓂᒃᑳᑦ ᐱᔾᔪᑎᓖᑦ ᐃᒥᐅᑉ ᖃᓄᐃᑦᑑᓕᕐᓂᖓᓂᒃ ᒪᓕᒃᑐᑦ ᐊᑑᑕᐅᔭᕆᐊᓕᖕᓂᒃ 
ᐱᖁᔭᖅᑎᒍᑦ ᖃᐅᔨᓴᕈᑎᓂᒃ ᖃᓄᖅ ᓱᕐᕌᓂᖏᓐᓂᒃ ᓄᓇᒥ ᓱᑯᑦᓯᕐᒦᑦᑐᑦ ᐊᒻᒪᓗ ᐃᒥᐅᑉ ᖃᓄᐃᓪᓗᐊᕐᓂᖓ 
ᒥᓪᓗᐊᖅᑕᐅᖃᑦᑕᖅᑐᖅ ᐃᑯᖓ ᐊᒻᒪᓗ ᑕᒡᕗᖓ ᐊᒃᑕᑯᖃᐅᒻᒧᑦ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒧᑦ ᑕᓯᕐᒧᑦ. 
ᖃᐅᔨᓴᖅᑕᐅᖃᑦᑕᖅᑎᓪᓗᒍ ᐊᒻᒪᓗ ᒪᑭᒪᑦᓯᒍᑎᑦ ᐊᑑᑕᐅᖃᑦᑕᓛᖅᑐᑦ ᐱᓕᕆᔾᔪᑎᑦ ᒫᓐᓇᕐᓂᑕᓂᒃ 
ᖃᐅᔨᒪᔾᔪᑎᑦ ᐊᕐᕌᒍᓕᒫᖅᓯᐅᑎᑎᒍᑦ ᐊᒻᒪᓗ ᓱᕐᕋᒐᔭᕐᓂᖓᓂᒃ ᖃᓄᑎᒋ ᐃᒪᖓᓂᒃ ᓯᕗᕐᖓᒍᑦ 
ᖃᐅᔨᒪᕙᒌᕈᑎᑦ ᐊᑑᑕᐅᖃᑦᑕᕐᓗᑎᒃ ᐊᕐᕌᓂᓂᑦ ᖃᓄᑎᒋᑦ ᓱᕐᕋᑦᑐᓂᒃ ᖃᐅᔨᒪᔾᔪᑎᓪᓚᕇᑦ ᓄᐊᑦᓯᒍᑎᑦ 
ᐊᑐᖅᑕᐅᖃᑦᑕᕐᓗᑎᒃ, ᖃᐅᔨᔪᖃᑉᐸᑦ ᖃᐅᔨᓴᕈᑎᑎᒍᑦ ᓱᕐᕋᓪᓚᕆᒃᑐᖅᑕᓕᖕᒥᒃ ᑕᐃᒪᖓᓂᑦ ᓯᕗᓪᓕᕐᒥ 
ᖃᐅᔨᓴᕈᑎᒥᓃᑦ ᐱᔪᓂᒃ ᐊᒻᒪᓗ ᐋᕿᒃᓯᒪᑦᓯᒍᑎᒃᓴᓂᒃ ᓯᕗᕐᖓᒍᑦ ᖃᐅᔨᒪᕙᒌᕈᑎᑦ ᐊᑐᖅᑕᐅᖃᑦᑕᕐᓗᑎᒃ. 

• ᐃᓚᖓᓃᑦᑐᖅ J−ᒥ. ᐅᕙᓂ 2−ᒥ. ᖃᓄᑎᒋ ᓱᓪᓕᓂᓕᖕᒥᒃ ᑰᒃᑐᖅ ᑰᖓ ᐆᒪ Doris−ᐅᑉ ᐅᕗᖓᖓᔪᒥᒃ 
ᐱᔾᔪᑎᓕᒃ ᑰᖕᓂᖓᓂᒃ Doris−ᐅᑉ ᑰᖓ ᖃᐅᔨᓴᖅᑕᖅ ᒫᓐᓇ ᐱᐅᓯᖓ ᐊᒻᒪᓗ ᑭᖑᕐᖓᒍᑦ ᓯᑯᖓ ᖃᓄᑎᒋ 
ᐊᑐᖅᑕᐅᔪᓐᓇᓲᖑᓂᖓᓂᒃ. ᑖᑦᓱᒥᖓ ᒫᓐᓇ ᖃᐅᔨᓴᖅᕕᒃᓴᖅ ᓇᑉᐸᖅᓯᒪᔭᐅᓕᖅᑐᖅ Doris−ᐅᑉ ᑰᖓᓂᒃ. 
ᐅᑯᐊ ᐅᔭᕋᒃᑕᕆᐊᑦ Hope Bay−ᑯᑦ ᑐᒃᓯᕋᑦᑐᑦ ᑖᑦᓱᒥᖓ ᑭᓯᐊᓂ ᖃᐅᔨᓴᖅᕕᐅᖃᑦᑕᕋᔭᖅᑐᒥᒃ 
ᐊᑑᑕᐅᓕᖅᐸᑕ ᖃᐅᔨᓴᕈᑎᑦ ᐊᒻᒪᓗ ᐋᕿᒃᓯᒪᒍᑎᖏᑦ ᖃᐅᔨᓴᖅᑕᐅᓂᖓᓂ ᐱᓕᕆᐊᖑᓛᖅᑐᑦ ᑰᖓ 
ᑰᓕᕋᐃᑉᐸᑦ ᑰᒃᑐᖅ ᐃᑲᖓᑦ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒥᒃ ᑕᓯᖓᓂᒃ. 

• ᐃᓚᖓᓃᑦᑐᖅ J-ᒥ. ᐅᕙᓂ 12−ᒥ. ᑕᕿᑕᒫᖅ ᑰᖕᓂᖓᓂᒃ ᖃᓄᑎᒋ ᐊᒻᒪᓗ ᖃᓄᐃᓪᓗᐊᖃᑦᑕᕐᒪᖔᖅ 
ᐆᒃᑐᖅᑕᐅᖃᑦᑕᕐᓗᓂ ᑕᒡᕗᖓᖓᔪᑦ ᖃᐅᔨᓴᖅᑕᐅᖃᑦᑕᓛᖅᑐᑦ ᑕᕿᑕᒫᑦ ᐆᒃᑐᕋᖅᑕᐅᖃᑦᑕᕐᓗᑎᒃ ᒪᑯᐊ: 

• ᐃᒥᖅ ᐃᒥᕋᒃᓴᖅ ᐃᒥᖅᑕᖅᑕᐅᖃᑦᑕᖅᑐᖅ ᐅᕙᖓᑦ Doris−ᐅᑉ ᑰᖓᓂᒃ, 
• ᐃᒃᑕᕆᓐᓂᓖᑦ ᐊᕗᖔᓗᒃ ᐃᒫᒃ ᑖᓐᓯᓂᒃ ᐱᐅᓯᖅᓱᖅᑐᖅ ᐃᓚᒍᑕᖃᖏᑦᑐᖅ ᐃᒥᖅ ᐊᒻᒪᓗ ᐱᑕᓕᒃ 

ᐊᒃᑕᑯᑕᓕᖕᒥᒃ ᐅᔭᕿᕆᐊᒥᓂᖅᑕᓕᖕᒥᒃ ᐱᔭᑦ ᓄᐊᑕᐅᓯᒪᔪᓂᒃ ᒪᓂᖃᓴᖅᑕᐅᓯᒪᔪᒦᑦᑐᒥᒃ ᐅᔭᖃᓂᒃ, 
• ᖃᓄᑎᒋ ᐊᖏᓂᖓ ᐃᒪᖓᑕ ᖁᖅᑕᑯᑕᓕᒃ ᐲᔭᖅᑕᐅᓯᒪᔪᑦ ᒪᕐᕋᕐᓗᐃᑦ ᕿᓂᖅᑕᑦ ᖁᖅᑕᑯᓂᒃ 

ᓴᓗᒻᒪᖅᓴᐃᕕᖕᒥᒃ ᐊᒻᒪᓗ ᓇᒧᑦ ᐊᒃᑕᖅᕕᐅᕙᒃᑑᑉ ᓇᒦᓐᓂᖓ ᓄᓇᒥ ᐅᕝᕙᓗᑭᐊᖅ ᖃᓄᖅ 
ᐊᑐᖅᑕᐅᓲᑦ ᒪᕐᕋᐃᔭᐃᒍᑎᑦ ᐊᖃᔭᓂᒃ ᓴᓗᒪᖏᑦᑐᓂᒃ, 

• ᓯᑰᑉ ᖃᓄᑎᒋ ᐃᔾᔪᓂᖓ ᐊᒃᑕᑯᖃᐅᒻᒦᑦᑐᖅ ᐅᔭᕋᒃᓴᓕᕆᔾᔪᑎᒥᓂᖅᑕᓕᐅᑉ ᑕᓯᖓ. 
 

Hope Bay−ᒥ ᐅᔭᕋᒃᑕᕆᐊᑦ ᑐᒃᓯᕋᑦᑐᑦ ᒪᑯᓂᖓ ᓴᓇᔭᐅᒋᐊᕐᓗᑎᒃ ᐋᕿᒋᐊᖅᑕᐅᓛᖅᑐᑦ ᐅᑯᐊ ᖁᓚᓃᑦᑐᑦ 
ᖃᐅᔨᓴᖅᑕᐅᖃᑦᑕᕋᔭᖅᑐᑦ ᖃᓄᖅ ᐊᑑᑕᐅᖃᑦᑕᓛᖅᑐᑦ ᐱᓕᕆᐊᖑᓗᑎᒃ ᐊᒻᒪᓗ ᒪᑭᒪᔭᐅᓗᑎᒃ: 

• ᖃᐅᔨᓴᖅᑕᐅᖏᓐᓇᖃᑦᑕᕐᓗᓂ ᐃᒥᖅᑕᖅᕕᐅᓲᖅ ᐃᒥᒃᓴᖏᓐᓂᒃ ᖃᓄᐃᓪᓗᐊᖅᑐᒥᒃ Doris−ᓯᐅᑉ 
ᑕᓯᖓᓂᒃ ᑕᕿᑕᒫᑦ ᓄᓇᓕᒋᔭᒥ ᐊᓯᓂ ᐃᓄᖃᑦᑎᓪᓗᒍ. 

• ᐃᒃᑕᕆᓐᓂᓕᒃ ᑖᓐᓯᓂᒃ ᐅᔭᕋᒃᑕᓕᒃ ᐊᒃᑕᑯᓂᒃ ᐊᒻᒪᓗ ᑲᑭᐊᒃᑐᖅ ᐃᒥᖅ ᓱᕐᕋᒃᓯᒪᖏᑦᑐᖅ 
ᐅᔭᕋᒃᑕᓕᖕᒥᒃ ᐊᒃᑕᑯᓂᒃ ᐱᑕᓕᒃ ᐃᓂᒥᓃᑦᑐᓂᒃ ᒪᓂᖃᓴᖅᓯᒪᔭᒦᑦᑐᒥᒃ ᓱᕐᕋᒃᑕᐅᔾᔮᖏᑦᑐᖅ ᑕᒡᕙᓂ 
ᐱᓕᕆᔪᖃᑦᑎᓪᓗᒍ ᑕᒪᒃᑯᓄᖓᖓᔪᓂᒃ. ᑕᕿᑕᒫᑦ ᑐᓴᒐᒃᓴᓕᐊᖑᓲᑦ ᐊᑑᑕᐅᖃᑦᑕᕈᓐᓃᕐᓗᑎᒃ. 
ᓅᑕᐅᒃᐸᑦ ᐅᔭᕋᒃᑕᓕᒃ ᐊᒃᑕᑯᓂᒃ, ᐃᒃᑕᕆᖕᓂᓕᖕᓂᒃ ᑕᓐᓯᓂᒃ ᐊᒻᒪᓗ ᓇᒦ ᓄᓇᒦᑦᑐᑦ ᓅᑕᐅᓂᑯᑦ 
ᑎᑎᖅᓯᒪᔭᐅᓛᖅᑐᑦ. 

• ᖃᓄᐃᓪᓗᐊᕐᓂᖓ ᖁᖅᑕᑯᑦ ᐊᖃᔭᐃᑦ ᒪᕐᕋᓪᓗᐃᑦ ᐲᔭᖅᑕᐅᓯᒪᔪᑦ ᖁᒃᑕᑯᖃᐅᒻᒥᒃ 
ᓴᓗᒻᒪᖅᓴᐃᒍᑎᓕᖕᒥᒃ ᐊᒻᒪᓗ ᓇᒧᖔᖃᑦᑕᐅᓂᖏᑦ ᓄᓇᒧᑦ ᑎᑎᖅᓯᒪᔭᐅᖃᑦᑕᓛᖅᑐᑦ 
ᑕᒪᒃᑯᓄᖓᖓᔪᑦ ᐊᐅᓚᑕᐅᓕᖅᐸᑕ. 

• ᖃᓄᑎᒋ ᓯᑯᖓᑕ ᐃᔾᔪᓂᖓ ᐅᔭᕋᒃᓴᓕᕆᔾᔪᑎᒥᓂᖅᑕᓕᐅᑉ ᐊᒃᑕᑯᖃᐅᑎᑕᓕᖕᒥ ᑕᓯᖓ 
ᐆᒃᑐᕋᖅᑕᐅᖃᑦᑕᓛᖏᑦᑐᖅ. ᑖᒃᑯᐊ ᐅᒃᑐᕋᐅᑎᑦ ᐋᕿᓱᖅᑕᐅᓚᐅᖅᓯᒪᔪᑦ ᖃᓄᑎᒋ ᓱᓪᓕᕐᓂᖏᓐᓂᒃ 
ᑰᖕᓂᖏᓐᓂᒃ ᐃᒥᐅᑉ ᐊᑑᑕᐅᓪᓗᑎᒃ ᐃᒥᓕᕆᔾᔪᑎᑦ ᐊᒻᒪᓗ ᕿᒥᕐᕈᔭᐅᖃᑦᑕᖅᓱᑎᒃ ᐱᑕᓖᑦ ᓯᑯᓂᒃ 
ᐅᕝᕙᓗᑭᐊᖅ ᐊᐳᑎᑕᓖᑦ. ᒫᓐᓇᓕ ᐊᑑᑕᐅᕙᒃᑐᑦ ᑕᒪᒃᑯᓄᖓᖓᔪᓂᒃ ᐱᔾᔪᑎᓖᑦ 
ᑐᓴᒐᒃᓴᓕᐊᖑᖃᑦᑕᕐᓂᐊᕈᓐᓃᖅᑐᑦ ᒫᓐᓇᕐᓂᑕᐅᑎᓪᓗᒋᑦ ᐊᑑᑕᐅᖃᑦᑕᕐᓂᐊᕈᓐᓃᕐᒪᑕ. 

 
• ᐃᓚᖓᓃᑦᑐᖅ J−ᒥ. ᐱᔾᔪᑦ 14−ᒥ. ᓄᓇᐅᑉ ᐃᑭᐊᖓᓂᒃ ᖃᐅᔨᓴᕈᑎᑦ ᐊᑑᑕᐅᒋᐊᖃᓲᑦ ᐱᓕᕆᔪᖃᑦᑎᓪᓗᒍ 

ᐊᒻᒪᓗ ᐋᕿᓯᐊᖅᓯᒪᔾᔪᑎᑦ ᐊᑑᑕᐅᖃᑦᑕᖅᑎᓪᓗᒋᑦ, ᐃᓘᓐᓇᑎᒃ ᓄᓇᒨᖓᓲᑦ ᖃᐅᔨᓴᕈᑎᑦ (ᓇᑉᐸᖅᓯᒪᔭᒦᑦᑐᑦ 
ᖃᐅᔨᓴᖅᕕᖕᒥ ᐃᑲᓂ ᑲᓇᖕᓇᖓᓂ ᖃᒥᒌᒃᑯᑎᑕᓕᖕᒥ) ᖃᐅᔨᓴᖅᑕᐅᖃᑦᑕᓛᖅᑐᖅ ᐊᕐᕌᒍᑕᒫᑦ ᓄᙳᐊᓂ 
August−ᐅᑉ ᓄᓇᐅᑉ ᐃᑭᐊᖓ ᐃᔾᔪᓛᖑᓕᕋᐃᑉᐸᑦ. ᐱᓕᕆᐊᒃᓴᑦ ᖃᐅᔨᒪᔾᔪᑎᒃᓴᐅᓂᐊᕐᒪᑕ ᓄᐊᑕᐅᓲᑦ 
ᓄᓇᐅᑉ ᐃᑭᐊᖓᓅᖓᔪᑦ ᖃᐅᔨᓴᕈᑎᑕᓖᑦ ᓴᕿᐊᓲᖑᒻᒪᑕ ᖃᓄᐃᑦᑐᑦ ᓴᕿᕋᐃᒻᒪᑕ ᖃᐅᔨᓴᐅᑎᑦ 
ᐅᖃᓕᒫᖅᑕᐅᓲᑦ ᐊᑐᐃᓐᓇᐅᓕᕋᐃᒻᒪᑕ ᑕᐃᑲᓂ ᓄᓇᒥ ᖃᐅᔨᓴᖅᑕᐅᖏᓐᓂᖅᓴᐅᖃᑦᑕᓛᓕᖅᑐᑦ 
ᑕᒪᒃᑯᓄᖓᖓᔪᑦ ᑐᒃᓯᕌᑎᒍᑦ ᑕᐃᒪᐃᓕᖓᓂᐊᖅᑐᑦ. ᓄᓇᒦᑦᑐᑦ ᖃᐅᔨᓴᖅᕖᑦ ᑲᓇᖕᓇᖓᓂ 
ᖄᒥᒌᒃᑯᑎᑕᓕᖕᒦᑦᑐᖅ ᖃᐅᔨᓴᖅᑕᐅᒐᓚᖃᑦᑕᓂᖅᓴᐅᓛᖅᑐᖅ ᐅᖃᐅᓯᐅᖃᐅᒻᒪᑕ ᐅᓂᒃᑳᑎᒍᑦ ᐅᕙᓂ 
ᐃᓚᖓᓂ 7−ᒥ ᑲᓇᖕᓇᖓᓃᑦᑐᑦ ᖄᒥᒌᒃᑯᑎᑕᓕᖕᒥ ᐃᓕᓯᕕᐅᓯᒪᖕᒪᑦ ᑐᓴᒐᒃᓴᓂᒃ ᐱᕕᐅᓲᖅ (ᐅᑯᐊ 
(SRK−ᑯᑦ, ᐋᕿᒃᓯᒪᔭᖏᑦ, ᐃᓚᒋᓕᐅᑎᓯᒪᔪᑦ ᑎᑎᖃᑦ 1−ᒥ). ᓄᓇᒧᑦ ᑲᑉᐳᑎᓯᒪᔪᑦ ᓇᐸᔪᑦ ᖃᐅᔨᓴᕈᑎᑦ 
ᓴᓇᕐᕈᑕᐅᓛᖅᑐᑦ ᖃᐅᔨᒪᔾᔪᑎᓂᒃ ᓄᐊᑦᓯᕕᐅᓲᑦ ᑎᑎᕋᖅᓯᒪᔭᐅᓲᑦ ᐊᒻᒪᓗ ᐃᓕᐅᖃᖅᑕᐅᓲᖑᒻᒪᑕ 
ᑎᑎᕋᖅᓯᒪᔪᑦ ᖃᕆᑕᐅᔭᓄᑦ ᐊᕐᕌᒍᑕᒫᑦ. ᖃᐅᔨᒪᔾᔪᑎᒃᓴᒫᑦ ᓄᐊᑕᐅᓯᒪᔪᑦ ᑐᓴᖅᑕᐅᖃᑦᑕᓛᖅᑐᑦ 
ᑐᓴᒐᒃᓴᓕᐊᕆᓯᒪᔭᐅᑎᓪᓗᒋᑦ ᐊᕐᕌᒍᓕᒫᖅᓯᐅᑎᒃᑯᑦ ᓄᓇᓕᕆᔾᔪᑎᑎᒍᑦ ᑐᓂᔭᐅᖃᑦᑕᓛᕐᒪᑕ ᓄᓇᕗᑦᒥ 
ᐃᒪᓕᕆᔩᑦ ᑲᑎᒪᔨᖏᓐᓄᑦ. 

• ᐃᓚᖓᓃᑦᑐᖅ J−ᒥ. ᐱᔾᔪᑦ 16−ᒥ. ᓄᓇᐅᑉ ᐃᓗᐊᓅᖓᔪᑦ ᖃᐅᔨᓴᕈᑎᑦ ᖃᓄᖅ ᓱᕐᕌᔪᖃᒻᒪᖔᖅ 
ᓇᒥᑐᐃᓐᓈᖅᑐᑦ ᓄᓇᐅᑉ ᐃᓗᐊᓃᑦᑐᑦ ᑖᒃᑯᐊ ᐱᔾᔪᑎᓖᑦ ᐃᓚᒋᓕᐅᑎᓯᒪᔭᐅᒻᒪᑕ ᖃᐅᔨᓴᕈᑕᐅᓪᓗᑎᒃ 
ᓄᓇᐅᑉ ᐃᓗᐊᓂ ᐋᕿᒃᓯᒪᔭᑦ. ᐅᑯᐊ SRK−ᑯᑦ ᐃᓚᔭᐅᖁᖏᑦᑕᖏᑦ ᑖᒃᑯᐊ ᖃᐅᔨᓴᕈᑎᑦ ᓲᖃᐃᒻᒪ 



4 

ᐅᔭᕋᒃᓴᖅᓯᐅᖅᕕᖕᒥ ᐱᕙᓪᓕᐊᑎᑦᓯᔪᖃᖅᓯᒪᖏᑦᑐᖅ ᓈᒻᒪᒃᑐᓂᒃ ᐃᓚᔭᐅᖏᒃᑲᓗᐊᖅᐸᑕ ᓈᒻᒪᒃᑐᖅ. ᒫᓐᓇ 
ᑕᒡᕙᓂᑉᐸᒌᖅᑐᑦ ᖃᐅᔨᓴᕈᑎᑦ ᖃᐅᔨᓴᖅᑕᐅᖃᑦᑕᓛᖅᑐᑦ ᑕᐃᒪᓐᓇ ᓯᕗᓪᓕᕐᒥ ᐅᖃᐅᓯᐅᖃᐅᒻᒪᑕ. 

• ᐃᓚᖓᓃᑦᑐᖅ J−ᒥ. ᐱᔾᔪᑦ 20−ᒥ. ᑕᒃᑯᒃᓴᖅ ᐃᔩᖕᓄᑦ ᖃᐅᔨᓴᕈᑦ ᐊᒻᒪᓗ ᑎᑎᕋᖅᓯᒪᔭᐅᖃᑦᑕᓛᖅᑐᑦ 
ᑰᒃᑎᓪᓗᒍ ᑰᒃᑐᖅ. ᐅᑯᐊ ᐊᑑᑕᐅᖃᑦᑕᕆᐊᖃᓛᖅᑐᑦ ᖃᐅᑕᒫᑦ ᖃᐅᔨᓴᖅᑕᐅᖃᑦᑕᕐᓗᑎᒃ ᐊᒻᒪᓗ ᓴᕿᐊᔪᑦ 
ᖃᐅᔨᓴᕈᑎᒃᑯᑦ ᐅᖃᓕᒫᕋᒃᓴᑦ ᐅᑯᓇᓃᑦᑐᑦ ᐃᒥᕐᒥᒃ ᒥᓪᓗᐊᖅᕕᖕᒥᒃ, ᑕᓯᕐᓂᒃ, ᐃᓕᐅᖃᐃᕖᑦ ᐊᒻᒪᓗ 
ᖁᖅᑕᑯᖃᐅᑦ ᓴᓗᒻᒪᖅᓴᐃᒍᑎᓕᖕᒥᒃ. ᑕᒪᒃᑯᐊ ᖃᐅᔨᓴᖅᑕᐅᖃᑦᑕᓛᖅᑐᑦ ᐅᖃᐅᓯᐅᖃᐅᒻᒪᑕ 
ᐊᑑᑕᐅᑲᐃᓐᓇᓛᖅᑐᓂᒃ ᐃᒥᓕᕆᔾᔪᑎᒃᓴᓂ ᐊᒻᒪᓗ ᖁᒃᑕᑯᓂᒃ ᓴᓗᒻᒪᖅᓴᐃᒍᑎᓕᖕᒥ ᐊᐅᓚᑦᓯᔾᔪᑎᒃᓴᑦ 
ᐱᓕᕆᐊᖑᓛᖅᑐᑦ ᐃᓄᖃᑦᑎᓪᓗᒍ ᑖᓐᓇ ᓄᓇ ᐱᓕᕆᕕᐅᓗᓂ. 

• ᐃᓚᖓᓃᑦᑐᖅ J−ᒥ. ᐱᔾᔪᑦ 21−ᒥ. ᑕᕿᑕᒫᖅᓯᐅᑎᑦ ᑐᓴᒐᒃᓴᑦ ᓇᐃᓈᖅᓯᒪᔪᑦ ᐊᑑᑕᐅᒋᐊᓖᑦ ᒪᓕᒃᑕᐅᓗᑎᒃ 
ᖃᐅᔨᒪᔾᔪᑎᒃᓴᓕᕆᔪᑦ ᓄᐊᑦᓯᒍᑕᐅᓲᓂᒃ ᐊᒻᒪᓗ ᖃᓄᖅ ᒫᓐᓇᕐᓂᑕᓂᒃ ᐊᐅᓚᑦᓯᒍᑎᒃᓴᑦ 
ᐊᑑᑕᐅᖃᑦᑕᓛᕐᓂᖏᑦ, ᖃᐅᑕᒫᓪᓗ ᐃᔩᖕᓄᑦ ᑕᑯᒃᓴᓂᒃ ᖃᐅᔨᓴᕈᑎᑦ ᐃᒫᓂ ᓯᑎᔫᑎᑕᓕᒃ ᑭᕕᒪᔪᖅᑕᓕᒃ 
ᐊᒃᑕᑯᖃᐅᒻᒥ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒥ ᑕᓯᖓᓂ. ᐅᑯᐊ ᐱᔾᔪᑎᓖᑦ ᑕᕿᑕᒫᑦ ᖃᐅᔨᓴᖅᑕᐅᓂᑯᑦ 
ᑐᓴᒐᒃᓴᓕᐊᖑᓯᒪᑎᓪᓗᒋᑦ ᐋᕿᒃᓯᒪᔭᑦ ᐃᓚᖃᖃᑦᑕᓛᖅᑐᑦ ᐃᓘᓐᓇᖏᓐᓂᒃ ᓄᐊᑕᐅᓂᑯᓂᒃ 
ᖃᐅᔨᒪᔾᔪᑎᒃᓴᒫᓂᒃ, ᐊᐅᓚᑦᓯᒍᑎᑦ ᖃᐅᔨᓴᕈᑎᑦ ᐊᔾᔨᒌᒥᒃ ᐃᒥᐅᑉ ᓇᓕᒧᖕᓂᖓᓂᒃ ᐊᒻᒪᓗ ᖃᓄᐃᑦᑐᑦ 
ᐊᑑᑕᐅᖃᑦᑕᕐᓗᑎᒃ ᓴᓇᔾᔪᑎᑦ ᓈᒻᒪᒃᑐᑦ, ᖃᐅᑕᒫᓪᓗ ᐃᔩᖕᓄᑦ ᑕᑯᒃᓴᑦ ᖃᐅᔨᓴᖅᑕᐅᖃᑦᑕᕐᓗᑎᒃ ᐃᒫᓂ 
ᑭᕕᓯᒪᔪᑦ ᐃᖃᓃᑦᑐᑦ ᓯᑎᔫᑎᑦ ᑐᓴᒐᒃᓴᓕᐊᖑᓯᒪᑎᓪᓗᒋᑦ ᑐᓂᔭᐅᖃᑦᑕᕐᓗᑎᒃ. ᐅᑯᐊ ᑐᓴᒐᒃᓴᑦ ᐱᑕᖃᒻᒥᔪᑦ 
ᖃᐅᔨᓴᕈᑎᑎᒍᑦ ᓇᓗᓇᐃᔭᖅᓯᒪᔭᓂᒃ ᒪᓕᒃᑕᐅᔭᕆᐊᖃᑦᑐᓂᖏᑦᑐᑦ. ᐅᑯᐊ SRK−ᑯᑦ ᑐᒃᓯᕋᑦᑐᑦ 
ᐊᕐᕌᒍᓕᒫᖅᓯᐅᑎᑦ ᓄᐊᑕᐅᓯᒪᖃᑦᑕᓛᖅᑐᑦ ᖃᐅᔨᒪᔾᔪᑎᒃᓴᒫᑦ ᐋᕿᓱᖅᑕᐅᓛᖅᑐᑦ. ᐃᒥᐅᑉ 
ᖃᓄᐃᓪᓗᐊᓂᖓᑕ ᓇᓕᒧᖕᓂᖓᓂᒃ ᖃᐅᔨᓴᕈᑦ ᐊᑑᑕᐅᓛᕈᓐᓃᖅᑐᑦ ᒫᓐᓇᕐᓯᐅᑏᑦ ᐱᓕᕆᔪᖃᓕᖅᐸᑦ 
ᐊᒻᒪᓗ ᐊᑑᑕᐅᓕᖅᐸᑕ ᐱᓕᕆᐊᑦ ᓲᖃᐃᒻᒪ ᖃᐅᔨᓴᕈᑕᐅᓲᑦ ᐃᒥᐅᑉ ᖃᓄᖅ ᓱᕐᕌᓂᖓᓂᒃ ᐊᑑᑕᐅᓛᖏᑦᑐᑦ 
ᓯᕗᕐᖓᒍᑦ ᖃᐅᔨᒪᕙᒌᕈᑕᐅᓲᑦ. ᐅᕗᖓᖓᔪᑦ ᑕᓯᕐᒧᑦ ᐊᒃᑕᑯᑕᓕᖕᒧᑦ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒥ ᐃᔩᖕᓄᑦ 
ᑕᑯᒃᓴᑦ ᖃᐅᔨᓴᖅᑕᐅᖃᑦᑕᓛᖅᑐᑦ ᖃᐅᑕᒫᑦ ᐃᒪᖓᓂ ᑭᕕᓯᒪᔪᑦ ᓯᑎᔫᑎᑦ ᐱᓕᕆᔪᑦ ᑕᐃᑲᓂ 
ᖃᐅᔨᓴᖃᑦᑕᓛᖅᑐᑦ. ᓯᕗᕐᖓᒍᑦ ᖄᒥᓚᐅᖏᓐᓂᖓᓂ ᐱᔪᖅ ᐊᒃᑕᑯᖃᐅᒻᒥᒃ ᐅᔭᕋᒃᓴᓕᕆᔾᔪᑎᒥᓂᖅᑕᓕᐅᑉ 
ᑕᓯᖓᓂᒃ, ᐃᒥᐅᑉ ᖃᓄᐃᑦᑑᓂᖓᓂᒃ ᖃᐅᔨᓴᕈᑎᑦ ᐅᒃᑐᕋᕋᒃᓴᑦ ᑐᓂᔭᐅᖃᑦᑕᕐᓗᑎᒃ ᖃᐅᔨᓴᖅᑎᒧᑦ. ᐅᑯᐊ 
ᓇᑦᓯᐅᔾᔭᐅᓛᖅᑐᑦ ᑎᑎᖃᑎᒍᑦ ᖃᐅᔨᓴᖅᑕᐅᓂᑯᑦ ᐃᓚᒋᓕᐅᑎᓯᒪᑎᓪᓗᒋᑦ ᑎᑎᖃᓂ. 

• ᐃᒪᕐᒥᐅᑕᑦ ᓱᕐᕋᒃᑕᐅᖕᒪᖔᑕ ᖃᐅᔨᓴᕈᑎᑦ: ᐋᕿᒃᓯᒪᔭᑦ ᐅᕗᖓᖓᑎᓪᓗᒋᑦ Doris North−ᒥ ᐱᓕᕆᕕᖕᒥ 
ᑕᐃᒪᖓᓂᑦ 2010−ᖑᔪᖕᒪᑦ. ᓱᕐᕋᒃᑕᐅᓯᒪᔪᖃᖏᑦᑐᖅ ᐱᔪᓂᒃ ᐱᓕᕆᕕᖕᒥ ᒪᑯᓄᖓᖓᔪᓄᑦ ᐃᒪᕐᒥᐅᑕᓄᑦ 
ᐊᒻᒪᓗ ᑕᕆᐅᕐᒥᐅᑕᓄᑦ ᖃᐅᔨᔭᐅᔪᖃᓚᐅᖏᑦᑐᖅ ᐅᑉᓗᒥᒧᓄᑦ. ᐱᓕᕆᐊᖑᑎᓪᓗᒋᑦ ᐊᒻᒪᓗ ᒪᑭᒪᔭᐅᑎᓪᓗᒍ, 
ᐅᑯᐊ ᑐᒃᓯᕌᑦ ᐃᒪᕐᒥᐅᑕᑦ ᓱᕐᕋᒃᑕᐅᖕᒪᖔᑕ ᖃᐅᔨᓴᕈᑎᑦ ᑲᔪᓯᓂᖃᓐᓂᐊᖅᑐᑦ ᐃᒥᓕᕆᔾᔪᑎᑦ ᐱᓕᕆᕕᖕᒥ 
ᐊᐅᓚᑦᓯᔾᔪᑎᑦ ᐸᓚᓛᕐᒪᑕ ᑕᐃᒪᖓᓂᑦ ᐅᑯᓇᓂ ᐊᑑᑕᐅᖃᑦᑕᔪᔪᓂᒃ 2010−ᒥ ᐊᒻᒪᓗ 2011−ᒥ. ᐅᑯᐊ 
ᐊᑑᑕᐅᖃᑦᑕᓛᖅᑐᑦ ᑕᐃᒫᒃ ᐊᑑᑕᐅᖃᑦᑕᓕᔪᖕᒪᑕ, ᐱᓕᕆᔾᔪᑕᐅᓛᖅᑐᑦ ᕿᒥᕐᕈᒍᑎᑦ ᐊᑑᑕᐅᖃᑦᑕᓛᖅᑐᑦ 
ᐊᕐᕌᒍᑕᒫᑦ, ᐊᒻᒪᓗ ᓱᕐᕋᐃᓪᓚᕆᒃᑐᑦ ᐃᒪᖓᑕ ᖃᓄᐃᑦᑑᓂᖓᓂᒃ ᓱᕐᕋᓚᕿᔪᑦ ᐱᖕᒪᑕ ᐱᓕᕆᕕᖕᒥ 
ᐊᐅᓚᑦᓯᒍᑎᓂᒃ, ᐃᓚᒋᔭᐅᓪᓗᑎᒡᓗ ᐃᒪᕐᒥᐅᑕᓕᒫᑦ ᐃᓚᒋᓕᐅᔾᔭᐅᖃᑦᑕᕋᔭᕐᒪᑕ ᓯᕗᓂᒃᓴᒥ 
ᐅᑎᖅᕕᐅᖃᑦᑕᕐᓗᑎᒃ ᖃᐅᔨᓴᖅᑕᓄᑦ. ᐃᒪᕐᒥᐅᑕᑦ ᓱᕐᕋᒃᑕᐅᖕᒪᖔᑕ ᖃᐅᔨᓴᕈᑎᑦ ᐱᓕᕆᔾᔪᑎᑦ 
ᒫᓐᓇᕐᓂᑕᐅᓕᖅᑎᓪᓗᒋᑦ ᐋᕿᒃᓯᒪᔭᐅᖃᑦᑕᓛᖅᑐᑦ ᒪᓕᖃᑦᑕᓂᐊᕐᒪᑕ ᑕᒪᒃᑯᓄᖓᖓᔪᑦ ᐊᓯᕈᕋᐃᑉᐸᑕ. 




